
Cofnodion y CYFARFOD CYFFREDINOL Eithriadol

Dydd Mercher 30 Mawrth am 10.00am.  Cyfarfod fideogynadledda ZOOM

Aelodau yn bresennol: 

David Jenkins (Cadeirydd)

Jeff Andrews, Ryan Barrett, , Glenn Bowen, Jonathan Brain, Cadi Cliff, Mike Erskine, Catherine Evans, Marco Gil-Cervantes, Maggie Gomez, KC Gordon, Chris Hall, Simon Harris, Sharon Honeyball, Bill Hudson, Jo Jones, Menna Jones, Ryan Jones, Nigel Keane, Anthony Lewis, Karen Lewis, Claudia Limpert, Jocelle Lovell, Dan Roberts, Adrian Roper, David Smith, Gordon South, Barbara Vaterlaws, Derek Walker, Karen Wilkie, Mike Williams, Gareth Yeoman-Evans.

Aelodau yn bresennol na chadarnhawyd gan y Bwrdd (heb bleidlais):  
Sarah Beal, Paula Lunnon

Aelodau a oedd wedi penodi dirprwy i bleidleisio ar eu rhan yn y Cyfarfod Cyffredinol Blynyddol:
Ann Elliot, Sara Woollatt, Shaun England, Mair Gwynant, David Madge, Russell Workman, David Palmer, Richard Hughes, Donna Coyle, Matthew Close, Tamsin Stirling.

Derbyniwyd rhai pleidleisiau drwy ddirprwy ar e-bost ar ôl y dyddiad cau, ond ni chafodd y rhain eu cynnwys yn y bleidlais.

1.	Croeso a sylwadau agoriadol y Cadeirydd 

Croesawodd y Cadeirydd, David Jenkins, aelodau o’r Cyfarfod Cyffredinol Eithriadol a chyflwynodd y pynciau i’w trafod a’r strwythur a fyddai’n cael ei ddilyn. Byddai Cynnig 1, ar y pwnc o’r newid enw arfaethedig, yn cael ei benderfynu cyn symud ymlaen at Gynnig 2, ar newidiadau i reolau. Byddai Derek Walker, y Prif Weithredwr/ Ysgrifennydd, yn darparu rhywfaint o gyd-destun a disgrifiad o’r ddau fater cyn rhoi’r cyfle i aelodau ofyn cwestiynau a thrafod cyn pleidleisio ar y ddau achos.

Byddai canlyniadau’r Bleidlais Zoom yn cael eu hanfon ymlaen at Derek i’w dilysu a byddai’n eu cyhoeddi i’r cyfarfod.

Eglurodd David fod statws aelodaeth pawb yn y gynulleidfa wedi’u gwirio cyn eu derbyn i’r alwad ZOOM ac mai dim ond pleidleisiau aelodau dilys priodol fyddai’n cyfrif.

Ymddiheuriadau am absenoldeb

Derbyniwyd ymddiheuriadau am absenoldeb gan: John Chown, Angharad Dalton, Sarah Rapley, Tracy Boast, Nisreen Mansour, Kit Wilson, Richard Hughes.

2.	Datganiadau o fuddiant

Gwahoddodd David y gynulleidfa i roi gwybod a oedd ganddynt unrhyw fuddiannau i’w datgelu, ac ni chyflwynwyd unrhyw rai.

4. 	I’w benderfynu – Cynnig 1: Newid enw’r Gymdeithas

Rhoddodd Derek Walker gyflwyniad i’r newid enw arfaethedig gan fanylu ar y problemau o ran hunaniaeth, eglurder diben a dryswch gydag endidau eraill sy’n gysylltiedig â’r enw Canolfan Cydweithredol Cymru. Disgrifiodd y gwaith caled gyda gweithwyr, rhanddeiliaid a staff ymgynghoriaeth marchnata i nodi enw newydd a allai symud y Ganolfan ymlaen. Pwysleisiodd Derek bwysigrwydd parhaus treftadaeth Gymreig y sefydliad, a hefyd cadw at ein gwerthoedd a’n hegwyddorion cydweithredol. Disgrifiodd Catherine Evans (Rheolwr Polisi a Chyfathrebu - CCC) rhywfaint o’r broses hyd yma. Yr enw newydd a gynigir yw “Cwmpas”.

Trafodwyd y mater am beth amser gyda chwestiynau’n gysylltiedig â:
· Phryder am gadw a diogelu’r cysylltiad â’r mudiad, strwythurau ac egwyddorion “cydweithredol”. Cadarnhaodd Derek ymrwymiad parhaus y Ganolfan i fod yn fenter gydweithredol ac i hyrwyddo cydweithrediad.
· Y defnydd posibl o frandio ac “is-bennawd” i ychwanegu eglurder.
· Cysylltiad rhwng yr enw a statws elusennol posibl yn y dyfodol. Eglurodd Derek nad oes cysylltiad achosol na rhwystr.
· Gweithgareddau y tu allan i Gymru nawr, neu yn y dyfodol, a goblygiadau cysylltiedig ar gyfer aelodaeth a/neu lywodraethu. Nododd Derek mai prosiectau Cymreig yw mwyafrif llethol ein gwaith a bod hynny’n debygol o barhau yn y dyfodol, ond byddwn yn gallu dod â’n profiad a’n harbenigedd i’r fforwm ehangach, pe bai hynny’n fanteisiol. Mae croeso i bawb ymaelodi ac felly nid oes problemau canfyddedig.

Cafwyd cymeradwyaeth eang i’r cynlluniau a’r enw a grybwyllwyd gan yr aelodaeth wrth i David a Derek ymateb i’r cwestiynau gyda mewnbwn gan aelodau.

Pleidlais – Cynnig 1:
45 	o gyfranogwyr
44  	O blaid* 
1 	Ymatal**
0	Yn erbyn

*(gan gynnwys 12 pleidlais drwy ddirprwy)
**(Paula Lunnon – cyfranogwr heb bleidlais)

5.	I’w benderfynu - Cynnig 2: Newid Rheolau

Roedd copi o’r Rheolau wedi’u marcio ar gael i bob aelod cyn y Cyfarfod Cyffredinol Eithriadol.

Disgrifiodd David Jenkins y cyd-destun ar gyfer diwygiad arfaethedig y rheolau a fydd yn disodli rheolau presennol y gymdeithas gyda chyfres lân o reolau yn ymgorffori newidiadau penodol. Eglurodd y rhagwelir newidiadau gwaith ychwanegol i reolau 91 a 105, sy’n egluro’r sefyllfa ynghylch bod y Cadeirydd yn Aelod etholedig o’r Bwrdd, ac y byddai hyn yn destun cyfarfod ar wahân i’r Cyfarfod Cyffredinol Eithriadol yn y dyfodol.

Trafododd David y newidiadau materol i’r Rheolau fesul un, gan wahodd cwestiynau eglurhad gan yr aelodau.

Gofynnwyd cwestiwn am ganiatáu Aelodau Bwrdd o 16 oed yn unol â hawliau pleidleisio yng Nghymru. Roedd cyngor cyfreithiol wedi argymell yn erbyn hyn, yn sgil y gofynion cyfreithiol ar Gyfarwyddwyr a materion ynghylch gallu pobl iau i ysgwyddo atebolrwydd. Cytunwyd i ystyried ffyrdd o ehangu’r ymgysylltu ag ieuenctid yn y dyfodol.

Cafwyd rhywfaint o drafodaeth am y geiriad ynghylch aelodau cyfetholedig ac annibynnol a chysylltiadau â’r Cadeirydd. Pwysleisiodd David Jenkins y byddai’r mater hwn yn cael sylw mewn cyfarfod hwyrach ond bod y drafft presennol yn welliant i ryw raddau. Roedd pawb yn cytuno ei bod yn bwysig bod y Cadeirydd yn etholedig, a’i fod yn aelod hefyd. Roedd rhai cyfranogwyr yn awyddus i bwysleisio  aelodaeth a hunanlywodraethu, ac roedd pawb yn cydnabod y cydbwysedd pwysig rhwng hyn a chael y sgiliau priodol ar y bwrdd.

Codwyd pwynt ar wahaniaethau rhwng cylch gwaith y Cadeirydd a’r Ysgrifennydd. Roedd David yn cydnabod hyn ac roedd am ei ystyried eto yn y dyfodol.

Argymhellodd un aelod, os bwriedir gwneud gwaith pellach ar y rheolau, y gallem efallai ystyried ymgorffori rhagor o “Egwyddorion Cydweithredol” o fewn y rheolau. Cytunodd Adrian Roper i anfon copi at Derek er mwyn iddo allu ystyried hyn yn y dyfodol.

Roedd yn rhaid i 5 aelod adael y cyfarfod yn ystod y drafodaeth hon. Gadawodd 4 eu pleidleisiau yn Zoom Chat. Cytunodd y mynychwyr y dylid cyfrif y rhain yn y bleidlais.

Pleidlais – Cynnig 2:
43 	o gyfranogwyr
43  	O blaid*** 
0 	Ymatal
0	Yn erbyn
Canlyniad: 	Pasio’r Cynnig

***(gan gynnwys 12 pleidlais drwy ddirprwy a 5 pleidlais a adawyd yn Zoom Chat gan fod yn rhaid i’r cyfranogwyr adael).

5.	UFA
	Dim

Daeth y cyfarfod i ben am 11.15am.  

